
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
సి రి తి
রবীন্দ্র-রচনাবলী
চারি দিকে সে চাহিতে চায়, তারার মাঝে হারায়ে গিয়ে আপন মনে গাহিতে চায় । । মেঘের মতো হারায়ে দিশ৷ আকাশ মাঝে ভাসিতে চায় ; কোথায় যাবে কিনারা নাই, দিবসনিশি চলেছে তাই, বাতাস এসে লাগিছে গায়ে, জোছনা এসে পড়িছে পায়ে, উড়িয়া কাছে গাহিছে পাখি মুদিয়া যেন এসেছে আঁখি, আকাশ মাঝে মাথাটি খুয়ে আরামে যেন ভাসিয়া যায়,
হৃদয় মোর মেঘের মতো আকাশ মাঝে ভাসিতে চায় । ধরার পানে মেলিয়া আঁখি উষার মতো হাসিতে চায় । জগং মাঝে ফেলিতে পা চরণ যেন উঠিছে না, শরমে যেন হাসিছে মৃদু হাস, হাসিটি যেন নামিল ভুয়ে, জাগায়ে দিল ফুলেরে ছুয়ে, মালতী-বধু হাসিয়া তারে
করিল পরিহাস । মেঘেতে হাসি জড়ায়ে যায়, বাতাসে হাসি গড়ায়ে যায়, উষার হাসি, ফুলের হাসি কানন মাঝে ছড়ায়ে যায় । হৃদয় মোর আকাশে উঠে উষার মতো হাসিতে চায় ।

		 এই পাতা শেষ সম্পাদিত হয়েছে ১৭:১৪টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

